
ᑐᓂᔭᐅᔪᖅ  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᔫᓂ 2014 
 
ᐆᒧᖓ 
 
ᑐᑭᓯᒋᐊᕈᑦ: X       ᐃᓱᒪᓕᐅᕈᑦ:   
 
ᐱᔾᔪᑎᖓ:  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ - ᐊᐅᓚᓂᖏᓐᓄᑦ ᑐᑭᓯᒋᐊᕈᑏᑦ ᐅᓪᓗᒥᒨᖓᔪᑦ. 
. 
ᑐᑭᓯᒋᐊᕈᑏᑦ:  
 
ᓄᓇᒥᐅᑕᓂᑦ ᐊᐅᓚᑦᑎᓂᖅ  
ᐃᒪᕐᒥᐅᑕᐃᑦ ᒪᔪᐃᑦ: 
ᐊᒥᓂᖅᓴᐅᔪᑦ 2013/14-ᒥ ᓕᓐᓄᑦ ᓇᓗᓇᐃᒃᑯᑕᐃᑦ ᐅᑎᖅᑎᑕᐅᓚᐅᖅᑐᑦ ᐃᖃᓗᓐᓄᑦ ᐊᓪᓚᕕᒻᒧᑦ 
ᐊᒻᒪ ᑑᒑᓕᑦᑕᐅᓯᒪᔪᑦ ᑭᓪᓕᓯᓂᐊᖅᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᔪᑦ.  ᑑᒑᓕᓐᓄᑦ ᓇᓗᓇᐃᒃᑯᑕᐃᑦ ᐊᒻᒪ 
ᑐᑭᓯᒋᐊᕈᑏᑦ 2014/15-ᒧᑦ ᑑᒑᓕᓐᓇᐅᒐᓱᐊᖅᑎᓪᓗᒍ ᐸᕐᓇᑕᐅᕙᓪᓕᐊᓕᖅᑐᑦ. ᐊᕕᑦᑐᖅᓯᒪᔪᓂᑦ 
ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ (RWOs) ᓇᓗᓇᐃᖅᓯᔭᕇᖅᐸᑕ 2014/15 ᐃᓕᐅᖅᑲᖅᑕᐅᓂᖏᓐᓄᑦ 
ᐃᓱᒪᓕᐅᕈᑏᑦ, ᓇᓗᓇᐃᒃᑯᑕᐃᑦ ᑐᓂᐅᖅᑲᖅᑕᐅᓂᐊᖅᑐᑦ.  ᓂᕆᐅᑦᑐᒍᑦ ᐊᒥᓲᓂᖅᓴᐃᑦ 
ᓇᓗᓇᐃᒃᑯᑕᐃᑦ ᑐᓂᐅᖅᑲᖅᑕᐅᓯᒪᓕᕐᓂᐊᖅᑐᑦ ᑲᑎᒪᓂᖃᑐᐃᓐᓇᓕᕈᑦᑕ. 
 
ᐊᐃᕝᕙᒐᓱᑐᐃᓐᓇᖅᑐᓄᑦ ᐊᐅᓪᓚᕈᔨᔩᑦ ᖃᐅᔨᒃᑲᖅᑕᐅᓚᐅᖅᑐᑦ 2014/15 ᐊᐃᕝᕙᒐᓱᑐᐃᓐᓇᓂᕐᒧᑦ 
ᐊᖏᖅᑕᐅᓂᖏᓐᓄᑦ.  ᓯᕗᓪᓕᖅᐹᖅ ᐊᐃᕝᕙᒐᓱᑐᐃᓐᓇᓂᕐᒧᑦ ᓚᐃᓴᓐᓯ ᑐᓂᔭᐅᓚᐅᖅᑐᖅ May 15th.  
ᐃᖃᓗᓐᓂ ᐊᓪᓚᕕᒻᒥ ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓯᒪᒻᒪᕆᑦᑐᑦ ᐊᐃᕕᕐᓄᑦ ᐅᖃᐅᔾᔨᒋᐊᓂᕐᒥᑦ 
ᓄᓇᓕᓐᓄᑦ ᐸᕐᓇᑕᐅᓯᒪᔪᖅ ᒪᐃ 28th ᑎᑭᓪᓗᒍ ᔫᓂ 4th. 
 
 
ᐃᖃᓗᐃᑦ: 
ᐅᑭᐅᒃᑯᑦ ᐃᖃᓗᓐᓂᑦ ᐃᖃᓗᓕᕆᓂᐅᔪᖅ ᐸᓐᓂᖅᑑᑉ ᐃᑭᖓᓂ ᐱᒋᐊᓚᐅᖅᑐᖅ ᐄᐳᕈ 1, 2014. 
ᓚᐃᓴᓐᓰᑦ ᑐᓂᔭᐅᓚᐅᖅᑐᑦ ᐱᖓᓱᓄᑦ ᐃᒪᐅᔪᓄᑦ ᐊᒻᒪ ᒪᐃᖑᓕᖅᑎᓪᓗᒍ 5th, ᑲᑎᑦᑐᒋᑦ 
ᐃᖃᓗᑦᑕᐅᔪᑦ ᑎᑎᕋᖅᑕᐅᓚᐅᖅᑐᑦ 2216 lbs ᐅᖁᒪᐃᓐᓂᖓ.  
 
ᐃᒡᓗᓕᒻᒥ ᐃᖃᐱᓐᓂᖃᐅᔨᓴᓂᕐᒧᑦ ᐃᖃᓗᓕᕆᓂᐅᔪᖅ ᐱᒋᐊᓚᐅᖅᑐᖅ ᖃᓪᓗᓈᑎᑐᑦ ᐊᑎᖃᖏᑦᑐᒥᑦ 
ᑕᓯᕐᒥᑦ (ᐃᓄᑦᑎᑐᑦ ᐊᑎᑭᑦᑐᖅ) ᒫᑦᓯ 17, 2014. ᐃᒡᓗᓕᒻᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (HTO) 
ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᕗᒻᒥ ᓄᓇᓕᒻᒥ ᐃᒪᕐᒥᐅᑕᓂ ᖃᐅᔨᓴᓂᕐᒥᑦ ᐱᓕᕆᐊᒥᑦ (N-CAMP) 
ᓄᐊᑦᑎᓗᑎᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ ᖃᐅᔨᓴᓂᕐᒥᑦ ᐊᒻᒪ ᐃᖃᓗᑦᑕᐅᔪᓂᑦ ᑐᑭᓯᒋᐊᕈᑏᑦ. 
ᑐᕌᒐᕆᔭᖓ N-CAMP ᐱᓕᒻᒪᔅᓴᐃᓗᑎᑦ ᓄᓇᓕᒻᒥᐅᑕᓂᑦ ᓄᐊᑦᑎᓂᕐᒥᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ 
ᖃᐅᔨᓴᓂᕐᒧᑦ ᑐᑭᓯᒋᐊᕈᑎᓂᑦ, ᓄᓇᓕᒻᒥᐅᑕᐃᑦ ᑲᔪᓯᑎᑕᐅᖁᔭᐅᓪᓗᑎᑦ ᖃᐅᔨᓴᓂᕐᒧᑦ ᖃᐅᔨᓴᕋᔅᓴᓂᑦ 
ᐊᕐᕌᒍᖏᓐᓄᑦ 2 ᐊᒻᒪ 5. ᑲᑎᑦᑐᒋᑦ, N-CAMP ᐃᓚᐅᖃᑕᐅᔪᑦ ᓄᐊᑦᑎᓚᐅᖅᑐᑦ 200-ᓂ ᐃᖃᓗᓐᓂᑦ 
ᖃᐅᔨᓴᕋᔅᓴᓂᑦ ᐊᒻᒪ ᑖᒃᑯᓇᖓᑦ, 77 ᖃᐅᔨᓴᕋᔅᓴᐃᑦ ᓄᐊᑕᐅᒌᖅᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ 
ᑐᑭᓯᒋᐊᕈᑎᖏᓐᓂ. ᖃᐅᔨᓴᕋᔅᓴᐃᑦ ᐊᒻᒪ ᑐᑭᓯᒋᐊᕈᑏᑦ ᐊᐅᓪᓚᖅᑎᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ. 
ᐊᑕᖏᖅᑐᒍᓕ, ᐱᓕᕿᐊᖅ ᑲᔪᓯᑦᑎᐊᖅᓯᒪᔪᖅ ᐃᓚᐅᖃᑕᐅᔪᑦ ᐃᓕᓐᓂᐊᕈᓐᓇᓚᐅᕐᒪᑕ ᐊᒡᒐᖏᑦ 
ᐊᑐᖅᑐᓂᒋᑦ ᓄᐊᑦᑎᓪᓗᑎᑦ ᖃᐅᔨᓴᕋᔅᓴᓂ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒥᑦ.  

ᓴᓪᓕᓂᑦ ᖃᐅᔨᓴᓂᕐᒧᑦ ᐃᖃᓗᐱᓐᓂ ᐃᖃᓗᓕᕆᓂᕐᒧᑦ ᐱᒋᐊᓚᐅᖅᑐᖅ ᐄᐳᕈ 25, 2014 Canyon 
Lakes. ᓴᓪᓖᑦ ᓄᓇᓕᒃᑲᓐᓂᐅᓚᐅᖅᑐᖅ ᐃᓚᐅᖃᑕᐅᔪᒥᑦ N-CAMP-ᒥ ᐊᒻᒪ 9-ᖑᔪᑦ ᓄᓇᓕᒻᒥᐅᑕᐃᑦ 
ᐃᓚᐅᖃᑕᐅᓚᐅᖅᑐᑦ ᐱᓕᕆᐊᒥᑦ. ᐊᑖᓂ ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ ᐸᕐᓇᐅᒻᒥᑦ, ᐊᑐᖅᑕᐅᓂᖏᑦ 
5 1/2” ᐳᑐᓖᑦ ᓄᓗᐊᑦ ᐊᖏᖅᑕᐅᓚᐅᖅᑐᑦ ᐃᖃᓗᓕᕆᓂᕐᒧᑦ. ᑭᓯᐊᓂᓕ, ᐃᖃᓗᒐᓱᐊᖅᑏᑦ 
ᖃᐅᔨᓚᐅᖅᑐᑦ ᑕᐃᒪᐃᑦᑐᓂ ᓄᓗᐊᓂ ᐊᖏᓂᓕᓐᓂᑦ, ᐃᖃᓗᑦᑎᐊᖃᑦᑕᓚᐅᖏᑦᑐᑦ. 
ᐃᖃᓗᑐᐃᓐᓇᓚᐅᖅᑐᑦ 90-ᐸᓗᓐᓂᑦ ᐅᓪᓗᓂᑦ ᑎᓴᒪᓂᑦ ᖃᐅᔨᓴᐃᓂᕐᒧᑦ. 
ᐊᒻᒪᓗᑦᑕᐅᖅᐊᓄᕆᔪᒻᒪᕆᐅᓚᐅᕐᒪᑦ N-CAMP ᖃᐅᔨᓴᐃᓂᖃᖅᑎᓪᓗᒋᑦ ᐊᒻᒪ ᐃᓚᖏᑦ ᖃᐅᔨᓴᕋᔅᓴᐃᑦ 
ᓄᐊᑕᐅᔪᑦ ᐱᓕᕆᐊᖑᒋᐊᖃᓚᐅᖅᑐᑦ ᓄᓇᓕᒻᒧᑦ ᐊᑐᕋᒥ. ᖃᐅᔨᓴᓂᕐᒧᑦ ᓱᓕ ᐃᖃᓗᖃᑦᑕᖅᑐᑦ ᐊᒻᒪ 
ᐃᖃᓗᒐᓱᐊᖅᑏᑦ ᐱᔭᕇᖅᓯᔪᒪᓂᐊᖅᑐᑦ ᖃᐅᔨᓴᓂᕐᒥᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ ᒪᐃ ᕿᑎᐊᓂ.  
 
ᐃᓚᒋᐊᕐᓗᒍ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔨᖏᑦ (FM) ᖃᐅᔨᓴᖅᑏᑦ 
ᐃᖅᑲᓇᐃᔭᖃᑎᖃᖅᓯᒪᔪᑦ ᒥᔅᑕ ᓵᓕ ᐃᓄᐊᕋᕐᒥᑦ ᐊᒻᒪ ᐃᕐᓂᖓ ᓃᑯ ᐸᕐᓇᓪᓗᑎᑦ ᐊᐅᔭᒥ 
ᖃᐅᔨᓴᕐᓂᐅᓂᐊᖅᑐᒥᑦ ᐃᖃᓗᐱᓐᓂ ᐃᖃᓗᓕᕆᓂᕐᒥᑦ ᒥᑦᑎᒪᑕᓕᒻᒥ.  
 
 
ᖃᓕᕋᓖᑦ ᑭᖑᑉᐸᐃᓪᓗ: 
ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᐃᔅᓯᕙᐅᑕᐅᓚᐅᖅᑐᑦ ᐃᓄᓐᓂᑦ ᑲᑎᒪᑎᑦᑎᓪᓗᒋᑦ ᐸᓐᓂᖅᑑᒥ ᕕᕝᕗᐊᕆ 
12, 2014, ᐅᖃᐅᓯᖃᖅᑐᑎᑦ ᓇᓖᕌᕋᔅᓴᓂᑦ ᖃᐅᔨᓴᓂᕐᒧᑦ ᐸᕐᓇᐅᒻᒥᑦ ᐱᓗᑎᑦ ᖃᐅᔨᓴᓂᕐᒧᑦ 
ᑐᑭᓯᒋᐊᕈᑎᓂᑦ ᖃᓕᕋᓖᑦ ᓇᒧᓐᖓᕐᓂᕆᕙᑦᑕᖏᓐᓂ ᐊᒻᒪ ᐊᒥᓲᓂᖏᓐᓂ ᐸᓐᓂᖅᑑᑉ ᐃᑭᖓᓂ. 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑲᑎᒪᓚᐅᖅᑐᑦ ᐊᖏᖅᓯᓪᓗᑎᓪᓗ ᐊᑐᓕᖁᔭᐅᔪᒥᑦ ᐃᑲᔪᖅᓱᐃᓗᑎᑦ 
ᒪᕐᕉᓐᓂ ᐊᕐᕌᒍᒃᑲᓃᓐᓂᒃ ᖃᓕᕋᓕᓐᓂ ᖃᐅᔨᓴᕐᓗᑎᑦ ᓇᒧᖓᐸᒻᒪᖔᑕ, ᐊᑐᖅᑐᑎᑦ ᖃᐅᔨᓴᐅᒻᒥᑦ 
ᓂᕕᖓᑖᕐᒥᑦ ᐊᒻᒪ ᐃᖅᑲᖓᓂ ᖃᐅᔨᓴᐅᑏᑦ. ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᑕᕆᐅᕐᒥ ᐃᒪᕐᒥᑦ ᖃᐅᔨᓴᖅᑏᑦ 
ᐸᕐᓇᓯᒪᔪᑦ ᓇᓗᓇᐃᒃᑯᓯᖅᓯᓗᑎᑦ ᖃᓕᕋᓕᓐᓂᑦ ᐊᒻᒪ ᐃᓕᓯᓗᑎᑦ ᐃᖅᑲᖓᓃᑦᑐᒥᑦ ᖃᐅᔨᓴᐅᒻᒥᑦ 
ᐋᒡᒌᓯ 2014, ᓇᓗᓇᐃᒃᑯᓯᖅᓯᑲᓐᓂᕐᓗᑎᑦ ᐊᒻᒪ ᐋᖅᑭᑕᐅᒃᑲᓂᕐᓗᑎᑦ ᖃᐅᔨᓴᐅᑏᑦ ᐋᒡᒌᓯ 2015, 
ᐊᒻᒪ ᐱᔭᐅᓗᑎᑦ ᖃᐅᔨᓴᐅᑏᑦ ᐋᒡᒌᓯ 2016.  
 
2014-ᒥ, ᓚᐃᓴᓐᓯᐅᔪᖅ ᐸᓐᓂᖅᑑᒥ ᐃᑭᖓᓂ ᓯᑯᒃᑯᑦ ᖃᓕᕋᓕᓐᓂ ᐃᖃᓗᓕᕆᓂᕐᒧᑦ 
ᑐᓂᔭᐅᓚᐅᖅᑐᖅ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᔮᓐᓄᐊᕆ 9 ᐊᒻᒪ ᐃᖃᓗᒐᓱᐊᓕᖅᑐᑎᑦ 
ᔮᓐᓄᐊᕆ 31. ᒪᐃ 5-ᖑᓕᖅᑎᓪᓗᒍ, ᖃᓂᒋᔭᐸᓗᐊᓂ 337 ᑕᓐᔅ 9t0, ᐅᕝᕙᓘᓐᓃᑦ 689,000 ᐸᐅᓐᔅ, 
ᐃᖃᓗᑦᑕᐅᓯᒪᔪᑦ 69-ᓄᑦ ᐃᖃᓗᒐᓱᑦᑎᓄᑦ. ᒫᓐᓇᐅᔪᒥᑦ 104-ᖑᔪᑦ ᐃᖃᓗᒐᓱᐊᖅᑏᑦ ᓚᐃᓴᓐᓯᒥᑦ. 
ᑖᓐᓇ ᐃᖃᓗᖃᕐᓂᖅᓴᐅᓂᖓᓄᑦ ᐃᖃᓗᑦᑕᐅᔪᓂᑦ ᓯᑯᒃᑯᑦ 2012-ᒥ ᐃᖃᓗᓕᕆᓂᕐᒥᑦ (292t) 2013 
ᓯᑯᒃᑯᑦ ᐃᖃᓗᓕᕆᓂᕐᒥᑦ (315t), ᐱᒋᐊᕐᓇᓵᖅᓯᒪᒐᓗᐊᖅᑎᓪᓗᒋᑦ ᐃᖃᓗᓕᕆ4ᓂᕐᒧᑦ ᑕᒪᑐᒪᓂ 
ᐊᕐᕌᒍᒥ, ᐄᐳᕈ ᓄᓐᖑᖏᓐᓂ, ᐃᖃᓗᒐᓱᐊᕐᓂᖅ ᓱᒃᑲᐃᓪᓕᒋᐊᓚᐅᖅᑐᖅ, ᑭᓯᐊᓂ ᐃᖃᓗᓕᕆᕕᐅᔪᖅ 
ᐱᓕᕇᓐᓇᓚᐅᖅᑐᑦ. ᓯᑯᓯᒪᓗᐊᓚᐅᖏᑦᑐᖅ ᐸᓐᓂᖅᑑᑉ ᐃᑭᖓ ᑕᒪᑐᒪᓂ ᐊᕐᕌᒍᒥ 
ᐅᐊᑦᑎᐊᕈᖃᑦᑕᖅᓯᒪᔪᒥ ᓴᓂᐊᓂ, ᐃᖃᓗᒐᓱᐊᖅᑏᑦ ᐃᖃᓗᒐᓱᓐᓂᖅᓴᑕᐅᓚᐅᖅᑐᑦ ᐅᐊᓐᓇᖓᓂ 
ᐃᓱᐸᓗᐊᓂ ᐃᑭᖓᑕ, ᐃᖃᓗᒐᓱᕝᕕᒋᒐᔪᖏᑕᖏᓐᓂ.  
 
ᐊᑕᐅᓯᖅ ᐃᓄᒃ ᐃᒪᕐᒥᐅᑕᓕᕆᔨᒃᑯᓐᓂ-ᐱᐅᖅᓱᐊᓂᕐᒧᑦ ᓴᐳᔾᔨᓂᕐᒧᓪᓗ, ᐊᒻᒪ ᐊᑕᐅᓯᖅ 
ᐃᒪᕐᒥᐅᑕᓕᕆᔨᒃᑯᓐᓂ-ᓄᓇᒥᐅᑕᓂᑦ ᐊᐅᓚᑦᑎᓂᕐᒥᑦ, ᐅᐸᔅᓯᓚᐅᖅᑐᑦ ᐸᓐᓂᖅᑑᑉ ᐃᑭᖓᓂ 
ᐃᖃᓗᒐᓱᕝᕕᐅᕙᑦᑐᓂᑦ ᐅᓪᓘᓐᓂᒃ ᒪᕐᕉᓐᓂᒃ ᕿᑎᐊᓂ ᕕᕝᕗᐊᕆ. ᖃᓕᕋᓕᓐᓂᐊᖅᑏᑦ 
ᖁᕕᐊᓱᑦᑑᔮᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑕᐅᕙᓃᑦᑎᓪᓗᒋᑦ. 

ᓚᐃᓴᓐᓯᖃᖅᑎᑦᑎᓂᕐᒧᑦ ᐊᐅᓚᓂᖏᑦ: 
ᒪᐃ 7th, 2014-ᖑᓕᖅᑎᓪᓗᒍ ᓇᓗᓇᐃᔭᖅᓯᒪᔪᑦ ᓚᐃᓴᓐᓰᑦ ᑐᓂᔭᐅᔪᑦ ᐃᖃᓗᓐᓂ ᐊᓪᓚᕕᖓᓄᑦ 
2013/14 ᐅᑯᐊᖑᓚᐅᖅᑐᑦ: 
ᐃᒪᕐᒥᐅᑕᓂᑦ ᐆᒪᔪᓄᑦ ᐃᖃᓗᓕᕆᓂᕐᒧᑦ ᓚᐃᓴᓐᓰᑦ – 3 
ᑮᓇᐅᔭᓕᐅᕋᓱᓐᓂᒃᑯᑦ ᐃᖃᓗᓕᕆᓂᕐᒧᑦ ᓚᐃᓴᓐᓰᑦ (ᐸᐱᕈᓖᑦ ᐃᖃᓗᐃᑦ) – 11 
ᖃᐅᔨᓴᓂᕐᒧᑦ ᐃᖃᓗᓕᕆᓂᕐᒧᑦ ᓚᐃᓴᓐᓰᑦ – 2 
ᓚᐃᓴᓐᓰ ᐃᖃᓗᒍᓐᓇᐅᑏᑦ ᖃᐅᔨᓴᓂᕐᒧᑦ ᐱᔾᔪᑎᖃᖅᑐᑎᑦ – 1 (15-ᑲᓐᓂᐅᔪᑦ ᕿᒥᕐᕈᔭᐅᔪᑦ) 
ᐃᒪᐃᓐᓇᕐᒥ/ᓄᓇᖅᐸᓯᒻᒥ – 2  
ᐃᓕᓐᓂᐊᓂᕐᒧᑦ ᓚᐃᓴᓐᓰᑦ – 3  
 
 
ᖃᐅᔨᓴᕐᓂᖅ 
ᐅᐊᑦᑎᐊᕉᔪᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ ᓴᖅᑭᐸᓪᓕᐊᔪᓂᑦ 
ᐃᖃᓗᓕᕆᓂᕐᒧᑦ ᐱᓕᕆᐊᒥ ᐊᒻᒪ ᐊᓯᖏᑦ ᖃᐅᔨᓴᓂᕐᒧᑦ ᐱᓕᕆᐊᑦ ᒫᓐᓇᐅᔪᒥ ᐊᐅᓚᓂᖃᖅᑐᑦ 
ᓄᓇᕗᒻᒥ (ᓲᕐᓗ, ᑑᒑᓕᓐᓂ ᖃᖓᑕᓲᒃᑯᑦ ᖃᐅᔨᓴᕐᓂᖅ, ᐃᒪᐃᓐᓇᕐᒥ ᑲᓕᑦᑐᑎᑦ ᖃᐅᔨᓴᕐᓂᖅ). 
 
ᒫᓐᓇᐅᔪᒥ, ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᐸᕐᓇᐃᕙᓪᓕᐊᔪᑦ ᐊᒻᒪ ᖃᐅᔨᓴᓕᖅᑐᑎᑦ 2014-ᒥ 
ᐃᖃᓗᒐᓱᐊᕐᓇᐅᔪᒥᑦ.  ᑕᒪᑐᒪᓂ ᐱᓕᕆᓇᒻᒪᕆᑦᑐᖅ ᐃᓄᐃᑦ ᐊᒥᓱᑦ ᐊᐅᓪᓚᖃᑦᑕᖅᑐᑎᑦ ᐅᖓᓯᑦᑐᓄᑦ 
ᓄᓇᕗᒻᒥ. ᒫᓐᓇᐅᔪᒥ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᕕᖓ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃᑎᖃᖅᑐᑦ 
ᓄᓇᓕᒻᒥᐅᑕᓂᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂ ᐱᓕᕆᖃᑎᒌᓪᓗᑎᑦ ᓄᐊᑦᑎᓗᑎᑦ ᐱᐅᓛᓂᑦ 
ᑐᑭᓯᒋᐊᕈᑎᔅᓴᓂᑦ.  ᑕᖅᑭᐅᓂᐊᖅᑐᓂᑦ ᑐᑭᓯᑎᑦᑎᒋᐊᓂᐊᖅᑐᒍᑦ NWMB-ᑯᓐᓂ ᑖᔅᓱᒥᖓ 
ᖃᐅᔨᓴᕐᓂᐅᔪᒥᑦ.   
 
 
ᐱᐅᖅᓱᐊᓂᕐᒧᑦ ᓴᐳᔾᔨᓂᕐᒧᓪᓗ 
ᑕᓪᓕᒪᐅᔪᑦ ᐃᖃᓗᓕᕆᔩᑦ ᓄᓇᕗᒻᒥ ᐊᓪᓚᕕᖓᓂ ᐊᒻᒪ ᐃᖃᓗᐃᑦ ᐊᓪᓚᕕᖓᓃᑦᑐᐃᓇᐅᓪᓗᑎᑦ.  
ᒫᓐᓇᐅᔪᒥᑦ, ᒪᕐᕈᑲᓐᓃᒃ ᐃᖃᓗᓕᕆᔩᒃ ᐱᓕᒻᒪᓴᖅᑕᐅᔫᒃ ᐊᒻᒪ ᐃᖃᓗᓐᓄᑦ ᓅᓐᓂᐊᖅᑑᒃ ᐊᐅᔭᐅᓕᖅᑲᑦ.  
ᑖᒃᑯᐊ ᐃᓚᒍᑕᐅᔫᒃ ᐱᐅᓱᐊᓂᕐᒧᑦ ᓴᐳᔾᔨᓂᕐᒧᓪᓗ ᐃᖅᑲᓇᐃᔭᖅᑎᖃᓂᐊᓕᖅᑐᑦ 7-ᓂᑦ. 
  
ᑕᑯᔅᓴᐅᓂᓪᓗᐊᑕᖏᑦ 2013: 

• ᖃᐅᔨᓴᓚᐅᖅᑐᑦ ᐊᕐᕌᒍᑕᒫᑦ ᐃᒪᕐᒥ ᐃᖃᓗᓕᕆᓂᕐᒧᑦ ᖃᐅᔨᓴᓂᕐᒧᑦ ᕿᑭᖅᑖᓘᑉ ᐃᑭᖓᓂ 
• ᖃᐅᔨᓴᕐᓂᑲᒃᑲᓂᖅᑐᑦ ᑲᔪᓯᑦᑎᐊᖅᑐᒥᑦ ᐱᓕᕆᐊᒥᑦ ᖃᖓᑕᓲᒃᑯᑦ ᖃᐅᔨᓴᕐᓂᖃᖅᑐᑎᑦ  
• ᖃᐅᔨᓴᕐᓂᖃᖅᑐᑦ ᑲᔪᓯᑦᑎᐊᖅᓯᒪᔪᒥᑦ ᑐᓴᖅᑎᑦᑎᓂᕐᒧᑦ ᐱᓕᕆᐊᒥᑦ ᐱᖃᓯᐅᔾᔨᓚᐅᖅᑐᖅ 

ᐃᓚᐅᖃᑕᐅᓪᓗᑎᑦ ᓄᓇᕗᑦ ᐅᓪᓗᖓᓂ, ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ .ᐃᒻᔅ ᓯᒥᐊᑦᔨ 
ᖃᓄᐃᓘᖅᑕᐅᔪᑦ ᐊᒻᒪ ᐊᒥᓱᒐᓚᓐᓂᖅ ᐊᐱᖅᓱᖅᑐᑎᑦ ᐱᔾᔪᑎᖃᖅᑐᓂ ᖃᖓᑕᓲᒃᑯᑦ 
ᖃᐅᔨᓴᓂᕐᒥᑦ ᐱᓕᕆᐊᒥᑦ ᓯᐱᓯᒃᑯᓪᓗ 

• ᐱᐅᖅᓱᐊᓂᕐᒧᑦ ᓴᐳᔾᔨᓂᕐᒧᓪᓗ ᑕᑯᔅᓴᐅᓂᖃᓚᐅᖅᑐᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ.  
C&P ᐳᓚᕋᓚᐅᖅᑐᑦ 18-ᓂ ᓄᓇᓕᓐᓂ: ᖁᓪᓗᖅᑑᖅ, ᑰᒑᕐᔪᒃ, ᐅᖅᓱᖅᑑᖅ, ᑕᓗᕐᔪᐊᖅ, 
ᐃᖃᓗᑦᑑᑦᑎᐊᖅ, ᑲᖏᕐᖠᓂᖅ, ᑎᑭᕋᕐᔪᐊᖅ, ᐊᕐᕕᐊᑦ, ᓴᓪᓖᑦ, ᓇᐅᔮᑦ, ᖃᒪᓂᑦᑐᐊᖅ, 
ᐃᑉᐱᐊᕐᔪᒃ, ᕿᑭᕐᑕᖅᔪᐊᖅ, ᑲᖏᖅᑐᒑᐱᒃ, ᐃᒡᓗᓕᒃ, ᓴᓂᕋᔭᒃ, ᐸᓐᓂᖅᑑᖅ ᐊᒻᒪ ᒥᑦᑎᒪᑕᓕᒃ.  

 
2014 ᐱᓕᕆᐊᖑᓂᐊᖅᑐᑦ: 

• ᖃᐅᔨᓴᖅᑐᑎᑦ ᐃᒪᕐᒥᑦ ᑕᕆᐅᒥ ᐃᖃᓗᓕᕆᓂᕐᒧᑦ ᐅᑭᐅᑕᖅᑐᒥ ᑭᖑᑉᐸᖏᓐᓂ ᐊᒻᒪ ᐊᑯᑭᑦᑐᑦ 
ᖃᓕᕋᓕᖏᓐᓂ ᐃᖃᓗᓕᕆᓂᕐᒧᑦ 

• ᖃᐅᔨᓴᕐᓂᖅ ᖃᖓᑕᒨᒃᑯᑦ 
• ᑲᔪᓯᑎᑕᐅᓗᓂ ᐊᑐᓕᖅᑎᑕᐅᓂᖓ ᓄᑖᖅ ᑑᒑᓕᓐᓄᑦ ᑑᒑᖏᓐᓂ ᓇᓗᓇᐃᒃᑯᓯᖅᓯᖃᑦᑕᓂᕐᒧᑦ 
• ᐃᓚᐅᖃᑕᐅᓗᑎᑦ ᐊᑦᓛᓐᑎᒃ ᐊᐃᕕᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑦ  
• ᑲᔪᓯᑎᑕᐅᓗᓂ ᐃᖃᓗᓕᕆᔩᑦ ᑕᑯᔅᓴᐅᖃᑦᑕᕐᓂᖏᑦ ᓄᓇᓕᓐᓂ ᐊᒥᓲᓛᕆᔪᓐᓇᖅᑕᖏᓐᓂ 

ᓯᐊᒻᒪᖅᑕᐅᓯᒪᓗᑎᑦ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᓄᓇᕗᒻᒥ. ᐱᓗᐊᖅᑐᒥ ᐳᓚᕋᖅᑕᐅᓚᐅᖏᑦᑐᑦ 
ᓄᓇᓖᑦ 2013-ᒥ 

 
 
ᑎᑎᕋᖅᑐᖅ:   ᐃᖃᓗᐃᑦ ᐊᓪᓚᑯᖓ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ:    ᒪᐃ 7, 2014 


